
Broj: 01-878-1-08/20 

Sarajevo, 31.08.2020. 

 

Na osnovu člana 66. stav (2) Zakona o organizaciji organa uprave u Federaciji Bosne i 

Hercegovine („Službene novine Federacije BiH“, broj 35/05), Naredbe Kriznog stožera 

Federalnog Ministasrtva zdravstva, broj: 01-33-4670/20 od 20.8.2020. godine, člana 45. Zakona 

srednjem obrazovanju („Službene novine Kantona Sarajevo“, broj: 23/17/ i 30/19) i člana 36. 

Zakona o osnovnom odgoju i obrazovanju („Službene novine Kantona Sarajevo“, br. 23/17, 

33/17 i 30/19),   i Naredbom ministar za obrazovanje, nauku i mlade Kantona Sarajevo broj: 11-

34-31987/20 od 26.08.2020. godine dr. Mirsada Čakal, direktorica JU Zavod za specijalno 

obrazovanje i odgoj djece ,,Mjedenica,,  donosi: 

 

KRIZNI PLAN PRIPRAVNOSTI I ODGOVOR NA POJAVU COVID-19 

 

Plan se odnosi na kriznu situaciju pandemije uzrokovane virusom Covid -19 ( korona virus), ali  

ga je moguće primijeniti i u ostalim sličnim situacijama u kojima je došlo do pogoršane 

epidemiološke slike, te opasnosti po zdravlje učenika i radnika ustanove, kao i ostalih 

zainteresiranih lica. U primjeni Plana i općenito u postupanju i upravljanju radnim procesom u 

kriznoj situaciji obavezno je pridržavanje i postupanje u skladu sa odlukama, naredbama, 

preporukama, smjernicama i uputama nadležnih organa. To se odnosi na Krizni štab Federacije 

BiH i Krizni štab Kantona Sarajevo, kao i Zavod za javno zdravstvo, Ministarstvo zdravstva,  

 nadležne zdravstvene ustanove i ostale. 

 

Neophodni koraci: 

 

Direktorica Zavoda   je u obavezi preduzeti sve neophodne mjere za obezbjeđivanje uslova za 

realizaciju aktivnosti te primjenu mjera zaštite i sigurnosti zdravlja učenika, radnika i roditelja 

preporučenih od strane nadležnih organa i institucija. 

 

Donijeti odluku o preraspodjeli radnog vremena u smislu da se omogući rad od kuće, kao i 

rad u smjenama, kako bi se smanjio broj prisutnih radnika na poslu istovremeno, uvesti kraće 

radno vrijeme tokom rada u školi. 

 

Preduzeti sve potrebne mjere zaštite radnika, učenika, roditelja i ostalih tokom boravka u 

školi. Boravak unutar škole dozvoliti samo u nužnoj mjeri, ukoliko nema druge opcije. 

Tokom boravka unutar škole i prostoru oko školske zgrade obavezna je fizička distanca od 

minimalno 1,5 do 2 metra, nošenje zaštitnih maski, rukavica, dezinfekcija ruku i obuće na 

ulazu u školu, pojačano čišćenje svih radnih površina u prostorijama škole, čišćenje svaka tri 

sata. 

Pravovremeno informisati sve zainteresovane strane o donesenim mjerama, putem oglasne ploče 

na ulazu u školu, putem službene web stranice. 

 

Što se tiče nastavnog procesa pratiti upute i odluke Ministarstva za obrazovanje, nauku i mlade 

Kantona Sarajevo, te isti organizovati u skladu s tim. Redovno pratiti instrukcije Kriznih štabova 

i ostalih nadležnih institucija, te postupati u skladu sa tim.  

 

Higijensko-epidemiološke mjere  

Pri ulasku i tokom boravka u Zavodu naređuje se obavezno nošenje maski na licu na način da se 

prekriju usta i nos, te obavezna dezinfekcija ruku, dezinfekcija obuće - za provođenje prvog 

dijela navedene mjere zadužuju se svi uposlenici i druga lica koja ulaze u  Zavoda (uz osiguranje 

ulaska što manjeg broja osoba u Zavod) ; za drugi dio mjere (osiguranje dezinfekcionog 

sredstva) zadužuju se recepcionar/nabavljač/ekonom/medicinska sestra;  
 

Kontrolu ulaska svih osoba/djece/učenika kontroliše recepcionar/nabavljač i noćni/dnevni čuvar, 

koji o dolasku drugih lica moraju obavjestiti direktoricu Zavoda; 

 

Svim uposlenicima svakodnevno prilikom dolaska na posao obavezno je mjerenje tjelesne 

temperaturu beskontaktnim toplomjerom, kao i svim ostalim osobama koje ulaze u Zavod za 

navedenu mjeru zadužuju se medicinske sestre koje prilikom trijaže moraju nositi ličnu zaštitnu 

opremu: masku, rukavice, vizir i  radnu uniformu;  

 

U slučaju povišene tjelesne temperature ili bilo kojeg respiratornog simptoma, isti se vraćaju 

kući i javljaju izabranom ljekaru porodične medicine. Ukoliko se uposleniku povisi tjelesna 

temperature i/ili se pojavi neki od respiratornih simptoma u tou radnog vremena, dužni su 

odmah napustiti radon mjesto, te o tome obavjestiti nadređenog i javiti se svom izabranom 

ljekaru porodične medicine; 

Ukoliko dijete ima povišenu tjelesnu temperaturu i/ili neki od simptoma respiratorne i crijevne 

infekcije, ili roditelj posumnja na početak bolesti (malaksalost, kašalj, gubitak čula mirisa i 

okusa i sl.) ne dovoditi ga u školu, već konsultovati nadležnog ljekara- za navedenu mjeru; za 

navedenu mjeru zadužuju se voditelji odjeljenja;   

Ulazak roditelja/staratelja u školu svesti na minimum. Roditelji/staratelji učenike dovode i 

odvode na način da, ako je ikako moguće, ne ulaze u ustanovu, već dolaze do ulaza pri čemu 

poštuju fizičku distancu od najmanje 1,5 metra u odnosno na druge roditelje/staratelje i učenike 

za navedenu mjeru zadužuju se svi uposlenici; 

Djeci/učenicima/korisnicima svakodnevno prilikom dolaska u vrtić/ školu/radionice za radnu 

okupaciju  obavezno je mjerenje tjelesne temperature beskontaktnim toplomjerom, kao i svim 

ostalim osobama koje ulaze u Zavod za navedenu mjeru zadužuju se medicinske sestre koje 

prilikom trijaže moraju nositi ličnu zaštitnu opremu: masku, rukavice, vizir i  radnu uniformu;  

 

Prilikom dolaska/odlaska djece/učenika/korisnika uspostaviti proceduru kontrolisanog ulaska 

kako se ne bi stvarala gužva i kako bi se obezbijedila preporučena fizička distanca od najmanje 

1,5 metra, a u skladu sa mogućnostima, organizovati prihvat učenika na ulazu u unaprijed 

dogovorenim intervalima za ovaj dio mjere zadužuje se direktorica, pedagogica; 

Uposlenici Zavoda međusobno  moraju poštovati fizičku distancu od namjanje 1,5 metra; 

izbjegavati rukovanje –za provođenje mjere zadužuju se svi uposlenici; 

Nastavnici trebaju učenike konstantno podsticati na redovno i pravilno pranje ruku. Učenici peru 

ruke prije ulaska u učionice, prije i nakon jela, prije i nakon korištenja toaleta, nakon dolaska 

izvana, nakon kašljanja, kihanja, čišćenja nosa, kao i uvijek kada ruke izgledaju prljavo; 

Kako bi se izbjeglo okupljane većeg broja učenika na jednom mjestu u isto vrijeme, omogućiti 

dostavljanje obroka djeci u učionice odnosno u prostorima koji su isključivo namjenjeni ishrani. 

Ne dozvoljavati da učenici među sobom dijele hranu, kao ni pribor za jelo; 

Kuharice  koje rade na pripremi i distribuciji hrane  moraju nositi maske i rukavice i sprovoditi 

mjere pojačane lične higijene, posebno učestalog pranja ruku i mjere pojačane opšte higijene; 

Očistiti i dezinfikovati sve površine i predmete nakon odlaska učenika iz škole. Površine kao što 

su: kvake na vratima, prozorima, radne površine, slavine u toaletima i kuhinjama, ručke 

vodokotlića, ručke ormarića, daljinske upravljače, prekidače za struju, zvona na vratima, 

stolove, stolice, kao i sve druge dodirne površine neophodno je dezinfikovati na kraju svake 

smjene, a čistiti ih više puta u toku dana. Čišćenje je najbolje provoditi kada učenici nisu u školi. 

Svakodnevne procedure čišćenja i dezinfekcije odnose se i na objekte u dvorištu- za provođenje 

mjere zadužuju se radnice na održavanju čistoće/ domačice 

Ne koristiti didaktička sredstva koja se ne mogu prati i dezinfikovati; 

Prostorije obavezno provjetravati više puta dnevno dok učenici borave u njima. Prije dolaska 

učenika obavezno prozračiti prostorije u trajanju od pola sata. Istu proceduru ponoviti i nakon 

odlaska učenika. Izbjegavati klima uređaje i ventilacijske uređaje; za provođenje mjera zadužuju 

se: radnice na održavanju čistoće/domačice/nastavnici; 

Redovito a najmanje dva puta provjetravati sve prostorije-za provođenje mjere zadužuju se svi 

uposlenici Zavoda; 

Prostorije za sastanke i druge prostore gdje se okuplja veći broj osoba očistiti nakon svakog 

sastanka - za provođenje navedene mjere zadužuju se svi uposlenici i radnice na održavanju 

čistoće/spremačice; 

Prostorije za sastanke i druge prostore gdje se okuplja veći broj osoba provjetriti nakon i prije 

svakog sastanka, tokom pauze i sl., za provođenje navedene mjere zadužuju se svi uposlenici i 

radnice na održavanju čistoće/spremačice; 

Zavisno od potreba posla radno vrijeme za sve ili pojedine zaposlenike može se produžiti; 

Uposlenici Zavoda koji imaju respiratorne simptome i febrilna stanja, a nisu pod zdravstvenim 

nadzorom, potrebno je da se jave porodičnom ljekaru ili pozovu dežurne brojeve nadležnih 

Domova zdravlja Kantona Sarajevo, kako bi dobili savjet i instrukcije za dalje postupanje - za 

navedenu mjeru zadužuju se svi uposlenici; 

Nema organizovanih grupnih aktivnosti u školi (priredbe i sl.), kao ni organizovane posjete 

mjestima gde se očekuje okupljanje većeg broja ljudi (muzeji, pozorišta i sl.), izlete, ekskurzije 

itd. ukoliko se ne mogu ispoštovati važeće epidemiološke mjere. 

Ograničava se broj istovremeno prisutnih radnika na najviše dva po kancelariji- za provođenje 

ove mjere zadužuju se svi radnici Zavoda. 

Definicija slučaja COVID -19 prema Zavodu za javno zdravstvo Kantona Sarajevo 

Sumnjivi slučaj 

A.Pacijent s akutnom respiratornom bolesti (povišena temperatura, kašalj, kratkoća daha), i 

bez druge etiologije koja u potpunosti objašnjava kliničku prezentaciju, historija putovanja ili 

boravka u zemlji ili teritoriji koji prijavljuju lokalni prenos oboljenja Covid-19, tijekom 14 

dana prije pojave simptoma. 

ILI 

B. Pacijent s bilo kojom akutnom respiratornom bolešću i koji je bio u kontaktu potvrđenim 

ili vjerovatnim slučajem infekcije Covid-19 u zadnjih 14 dana prije pojave simptoma. 

ILI 

C.Pacijent s ozbiljnom respiratornom infekcijom (povišena temperatura i barem jedan od 

simptoma respiratorne bolesti (npr. kašalj, kratkoća daha) i koji zahtjeva hospitalizaciju i bez 

druge etiologije koja u potpunosti objašnjava kliničku prezentaciju. 

Vjerovatni slučaj 

Sumnjiv slučaj koji je nakon testiranja na Covid-19 neuvjerljiv (rezultat testa koji prijavljuje 

laboratorija). 

Potvrđen slučaj 

Osoba sa laboratorijskim potvrđenom Covid -19 infekcijom, bez obzira na kliničke znakove i 

siptome 

Opće zdravstvene mjere: 

Širenje zaraze virusom Covid-19 moguće je putem predmeta i površina, te sa osobe na osobu. 

Neophodne mjere zaštite svakog pojedinca su: 

- često pranje ruku, toplom vodom i sapunom, u trajanju od minimalno 20 sekundi, 

- posebno pranje ruku nakon kihanja, kašljanja, odmah po ulasku u kuću i po dolasku na 

  posao, 

- po potrebi dezinfekcija ruku sredstvima na bazi alkohola, 

- dezinfekcija obuće prilikom ulaska u radne prostorije, te na ostalim mjestima gdje je to 

  predviđeno, 

- česta dezinfekcija svih radnih površina (sredstvom na bazi alkohola min 70%, svaka 3 sata, 

  po potrebi i češće), 

- ukoliko osoba kašlje ili kiše to treba uraditi u unutrašnjost lakta ili u papirnu maramicu, koju 

  će nakon toga odmah odložiti u kantu za smeće. 

- izbjegavati dodirivanje lica, očiju, nosa, usta rukama, 

- korištenje zaštitnih maski za lice i zaštitnih rukavica, 

-držanje fizičke distance od ostalih pojedinaca od minimalno 1,5 do 2 metra, 

-izbjegavati mjesta gdje se okuplja veći broj ljudi, 

-pratiti i pridžavati se propisanih mjera i uputa nadležnih organa. 

Koraci ukoliko osoba sumnja da je zaražena virusom COVID-19 

Učenici, nastavnici i ostalo osoblje trebaju ostati kući ako oni ili neko od njihovih ukućana 

ima simptome povezane sa COVID-19 (glavni simptomi su povišena tjelesna temperatura, 

kašalj, gubitak čula njuha/okusa, malaksalost; drugi simptomi: bolovi, glavobolja, konjuktivitis, 

 proljev, osip na koži).  

Učenici, nastavnici i ostalo osoblje trebaju ostati kod kuće ukoliko su pozitivni na COVID-19 

ili su u izolaciji i ukoliko su nedavno bili u kontaktu sa osobom oboljelom od COVID-19. 

Ukoliko je učenik ili radnik pozitivan da se javi direktoru škole, te da se postupi u skladu sa 

datim uputama. Također, odmah se javiti u nadležnu zdravstvenu ustanovu, te dalje postupati 

u skladu sa njihovim instrukcijama i uputama. 

Potrebni koraci: 

- obavijestiti direktoricu ukoliko postoji sumnja na bilo koji od simptoma zaraze virusom 

COVID-19; 

- obavijestiti direktoricu ukoliko je radnik imao bilo kakav kontakt sa osobom kod koje je  

potvrđen virus COVID-19 ili postoji osnovana sumnja da je ta osoba zaražena virusom COVID- 

19, 

- obavijestiti direktoricu ukoliko je radnik u skorije vrijeme putovao van granica BiH ili bio u 

kontaktu sa nekim ko se vratio sa putovanja, pogotovo iz zemalja u kojima je povećana stopa 

zaraženih virusom COVID-19, 

- redovno izvještavati direktoricu o zdravstvenom stanju. 

Mjere koje provodi škola u kriznoj situaciji: 

Najbitnije je brzo i pravovremeno djelovanje, te postupanje u skladu sa uputama i naredbama 

nadležnih organa. U tome smislu škola treba da osigura sljedeće: 

- označiti prostorije sa informacijama vezanim za Covid-19 ( mjere, upute, naredbe), 

- obavijestiti radnike o situaciji, te ih pozvati na praćenje i pridržavanje svih propisanih mjera, 

- podsjećati na važnost pridržavanja mjera (redovno pranje ruku, nošenje zaštitnih maski), 

- redovno i učestalo čišćenje prostorija škole, toaleta, te uredno vođenje evidencije o tome, 

- redovno čišćenje svih radnih površina koje se dodiruju (sredstvom na bazi alhohola min.60 

%, svaka tri sata, po potrebi i češće), 

- na ulazu u školu postaviti dezinfekcione barijere (za dezinfekciju obuće i ruku) uz obavezno     

   obavještenje da svi koji ulaze u prostorije škole izvrše dezinfekciju, 

- onemogućiti ulaz posjetiocima u prostorije škole, ukoliko to nije nužno, 

- omogućiti rad od kuće ukoliko je to moguće i rad u smjenama, 

- omogućiti rad sa kraćim radnim vremenom, 

- omogućiti rad sjednica (Nastavničko vijeće, Školski odbor) online putem, 

- tokom boravka u školi osigurati pridržavanje mjera fizičke distance od minimalno 1,5 do 2 

   metra. 

- ukoliko postoji potreba osigurati nošenje zaštitnih maski i rukavica na radnom mjestu, 

- osigurati kontinuiranu dostupnost higijenskih sredstava u školi (sapun, dozer sa 

   odgovarajućim dezinfekcionim sredstvom, jednokratnih ubrusa, tolatnog papira), 

- na vidnim mjestima u toaletu postaviti upute za pravilno pranje ruku, 

- na ulazu u školu i na oglasnoj ploči postaviti relevantne i ažurirane informacije nadležnih 

  organa vezano za virus Covid-19, 

-čistiti i dezinficirati školske zgrade, učionice i posebno sanitarne čvorove najmanje dva puta 

  dnevno, posebno površine koje mnogi dodiruju (ograde, stolovi, sportska oprema, ručke na 

 vratima i prozorima, pomagala za učenje i sl.). 

- redovno praćenje donesenih mjera od strane nadležnih organa i postupanje u skladu sa istim. 

Direktor škole je obavezan poduzeti sve neophodne mjere na zaštiti i sigurnosti učenika, radnika 

i roditelja preporučenih od nadležnih organa i institucija. 

Za praćenje implementacije Kriznog plana pripravnosti i odgovora na pojavu Covida- 19 

imenovat će se operativni tim škole za praćenje: 

- izvršavanja organizacije čišćenja i dezinfekcije svih površina i predmeta unutar škole, 

- obezbijeđivanja dovoljne količine adekvatne zaštitne opreme, sredstava za čišćenje i 

 dezinfekciju, 

- postavljanja dezinfekcionih barijera, 

- sačiniti Plan o upravljanju radnim procesima u kriznim situacijama u školi, 

- napraviti plan sa jasno definisanim protokolom informacija, 

                                                                Bosnia and Herzegovina 

 

_____________________________________________________________________________ 
E-mail: mjedenica@hotmail.com    Web: www.zavodmjedenica.ba   Tel:033 207 962   033 207 963 

                                                               Tel/fax: 033 246 214             

 

  

- kontrolisati realizaciju datih preporuka i aktivnosti predviđenih Planom 

U slučaju promjene naredbi i uputa od nadležnih instutucija krizni plan će se usklađivati sa 

istim. 

Ovaj Krizni plan pripravnosti stupa na snagu danom donošenja, a primjenjuje se od 01.09.2020. 

godine. 

 

                                                                                                               Direktorica: 

                                                                                   Dr.Mirsada Čakal 

 

 

Dostaviti: 

-Oglasne ploče 

-Web stranica 

-a/a 

